


Como muller do rural tanto fai unha vendima 
como vela o patriminio



Nabiza Girl é unha superheoina galega e por accidente. Os seus
superpoderes deúllelos a casualidade, a vida do campo, nas leiras, nas
veigas, nos predios, e tamén o feito de ser muller, descendente de meigas e
outras matriarcas do olimpo da cultura popular. De aí, por hipoxenética
orixinaria e adquirida, o seu caracter bravo, mesmo indómito, que non lle
permete parar, mais que lle dá folgos e ansia para traballar sen acougo, na
horta e nos ferrados que lle corresponden, según as ‘sagradas escrituras’,
ademais de na procura do mal. Malia que sempre pode haber algún despiste,
algo que lle mesmo lle faga derreter o corazón.

Con todo ela ten unha visión moi particular do mal, ou é malo o
mesmo para unha persoa que para outra? Mesmo o que é malo para un
animal pode ser bo para ti. De todo isto, e dalgunha outra cuestión máis,
adoita reflexionar na súa ágora, a Nabizcova, onde ademais garda toda a
súa ferramenta e outras sustancias.

Nabiza Girl ten, por tanto, a súa propia filosofía da maldade, que
desenvolveu de xeito autodidacta, cos pés na terra e coa inspiración que
trouxo o arrecendo do mar. Nabiza Girl ven sendo unha superheroina da
terra, galega, obviamente, que se adapta ao mar como unha parrocha e que
se desenvolve nun mundo as veces solitario, o mundo de acabar coa
bichería toda e a mala herba, moita dela invasora. E para repoñer forzas,
coller folgos, o mellor a Taberna, ela sempre defendará esa orixe tabernaria.



Malia que é un monólogo, polo feito de que só intervén, a priori, un
personaxe, este espectáculo ten como obxectivo, apoiándose nunha humilde
dramatización e escenografía, poñer en escena un espectáculo teatral de
pequeno formato coas convencións que iso implica. A través dun personaxe
de ficción que intenta poñer en valor ás mulleres do rural o seu traballo e a
súa aportación á construción dunha sociedade máis xusta e igualitaria, mais
tamén a reivindicación do noso pais, da nosa identidade, o noso patrimonio,
e o xeito que temos ver o mundo, o que nos arrodea e o que temos máis
lonxe. Cunha premisa e cunha ferramenta, a do humor, intentando empregar
tamén ese que nos identifica como colectivo, como pobo.

Nabiza Girl non é un monólogo formato ‘stand up comedy’ e busca
en varios momentos a implicación directa do público, estabelecendo un
contacto directo.



Iluminación:
v 6 par led
v 6 fresneles ou pc
v 2 panoramas ou cegadoras

Son:
v Equipo de son con potencia abondo para o espazo
v Mesa de son de 4 canles como mínimo.
v Micrófono sen fíos e de diadema, no caso de que o espazo o precise.

Escenario:
v 5 metros de boca por 4 metros de fondo.

Todas estas necesidades son aproximadas e o espectáculo permite
adaptarse a moitos espazos.


